
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৮৪
দার্জিলিংএর পার্বত্যজাতি ক্ষুৎ পিপাসা নিবারণ জন্য তন্মাংস ভােজন মনস্থ করিয়া কনিষ্ঠ মহেশ্বরকে নিহত গাভীর অন্ত্রগুলি ধৌত করিতে ঝরণায় প্রেরণ পূর্বক জ্যেষ্ঠ ও মধ্যম মাংস রন্ধনে প্রবৃত্ত হইলেন।
রন্ধন সমাধা হইলে তাহারা দুষ্টবুদ্ধিপ্রণােদিত হইয়া পক্কমাংসের আপনাপন অংশ অন্তরালে লুক্কায়িত রাখিয়া, কনিষ্ঠ প্রত্যাগমন করিলে তাহাদিগের ভােজন সমাধা হইয়াছে এরূপ কহিয়া তাহাকে মাংস ভােজন করিতে দিলেন, এবং তিনিও সমস্ত দিবসের কঠোর পরিশ্রমের পর আহাৰ্য্য প্রাপ্ত হইয়া কোনরূপ দ্বিধা না করিয়া এক নিমেষে তাহা উদরস্থ করিয়া ফেলিলেন।
ইত্যবসরে অগ্রজগণ অন্তরাল হইতে আপনাপন অংশ বহির্গত করিয়া গাে মাংস ভক্ষণ জন্য তাহাকে ভৎসনা করিতে লাগিলেন। নিরপরাধ কনিষ্ঠ, অগ্রজগণের এরূপ নীচ বিশ্বাসঘাতকতায় অতিমাত্ৰ দুঃখিত হইয়া বংশধরগণের প্রতি আদেশ করিলেন যে তাহারা গো-হত্যায় বিরত থাকিবে। এ নিমিত্ত মহেশ্বর হইতে উৎপন্ন মুৰ্মী, তামাঙ্গ প্রভৃতি জাতির গাে-হত্যা নিষেধ। কেহ কেহ বলেন যে, ইহারা কখন কখন গােপনে মৃত গাের #মাংস ভক্ষণ করে, কিন্তু তামাঙ্গগণ ইহা আদৌ স্বীকার করে না।

		 এই পাতা শেষ সম্পাদিত হয়েছে ১৮:০২টার সময়, ১৮ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

